
				এই পাতাটির মুদ্রণ সংশোধন করা প্রয়োজন। 
বাঙ্গলার গীতিকবিতা eo
নিজের প্রাণকে জানাই তাহার একমাত্র উপায় । ইহাতে যদি কেহ মনে করেন যে, সাহিত্য ও জীবনকে আমি চণ্ডিীদাসের যুগে ফিরাইয়া লইয়া যাইতে চাই, তবে তঁাহারা ভুল বুঝিয়াছেন। তাহা নয় ; নদীস্রোত উণ্ট ফিরিয়া যায় না, সে আপনার পথ আপনি কাটিয়া লয়। সৃষ্টির বীজ অন্তরেই নিহিত থাকে, আখির আগে আগেই রূপে ধরা দেয়, পিছনে নয় । বৰ্ত্তমান জীবনের ধারাকে স্বাভাবিক করিতে হইবে-চণ্ডিীদাসের গানের মত স্বাভাবিক। রামপ্ৰসাদের গানের মত আমাদের সেই স্বাভাবিকতায় ফিরাইয়া লওয়ার প্রয়োজন হইয়াছে। বাঙ্গালার স্বাভাবিকতা ফরাসী রুশের Naturilism নহে। এ স্বাভাবিকতায় প্ৰকৃতি ও আত্মা আত্মস্থ, প্ৰকৃতির দাস নহে। তাই সেই যুগের প্রাণময় প্ৰাণের সুরে ঢালাই করা গানের ধারা ও উৎসের খোজ করিতে চাই । আশা করা যায় যে, বাঙ্গালার সেই কাব্যসাধনার ধারা অক্ষুঃ রাখিবার, তাহার জীবনকে সত্য করিবার পথ আবার আমরা সাধন করিব এবং সে সাধনায় সিদ্ধিলাভ করিবাই করিব ও তাহার সেই উৎসের মূল রসের পথ ধরিয়া সেই নিখিল রসের সকল আনন্দের মাঝে আমাদের বাঙ্গালীজাতির জীবনের সার্থকতা অনুভব করিব। 朝
কেহ কেহ বলেন, বহুশতাব্দী ধরিয়া আমাদের দেশ পরমুখাপেক্ষী ও পরাধীন। এই পরাধীনতায় তাহার অনেক মানুষী বৃত্তিও অনুশীলন অভাবে নষ্ট হইয়া গেছে। স্বাধীনতার যে আনন্দ, জাতীয়তার ৰে সংবিৎ, যে স্বচ্ছন্দ স্বাভাবিক স্মৃৰ্ত্তি তাহাই নাকি কল্পকলার প্রাণ। vR স্বাধীনতাই তাহার বিরাট উপায় ও ফল । ইহা আশ্চৰ্য্য নয় যে, বাঙ্গলা তাহার স্বাভাবিক স্বচ্ছন্দত হইতে বিচ্যুত হইয়া তাহার জীবনের সরল গতি হারাইয়া, সত্য সুন্দর শিবের ধ্যান ভুলিয়া গেছে। কিন্তু ইহাও মনে রাখিতে হইবে যে, এই বাঙ্গলায় সাংখ্যকার কপিলের জন্ম,











[image: ]

[image: ]

'https://bn.wikisource.org/w/index.php?title=পাতা:কাব্যের_কথা_-_চিত্তরঞ্জন_দাশ.pdf/৭৯&oldid=829627' থেকে আনীত


				
			

			
			

		
		
		  
  	
  		 
 
  		
  				০৪:৫১, ২৪ জুলাই ২০১৭ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৪:৫১টার সময়, ২৪ জুলাই ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








